
Kikhop Hun
Counselling Hours - 9:30am - 10:30 am
1st WORSHIP SERVICE - 11:00am - 1:00pm
2nd WORSHIP SERVICE - 2:00pm - 4:00pm

Laisiangthou BulphuhLaisiangthou Bulphuh TUNI BIAKNA HUNZEK 

    Tuni Nipini hun hoih hon musak a, Amah be di’a 
hon pikhawm Toupa min phat ni.
    June kha sung a Pathian vualzawlna i tante leh 
Amah min a i kizat khaknate tungtawn in thupina 
Amah pia in sep/bawl khelh omte ah a ngaihdamna 
ngen in thum ni.
    June kha sung a programme manphatak Toupa’ 
hon zatsakte ziaka kipahthu genin programme 
gahsuahna mimal chih a hong kilat khiat zelna ding 
in thum ni.
    Hongtung ding July khathak ah Program zat di’a 
gelkholh sate Toupa kiang ah laankhia in Amah 
ompihna ngen ni. 
     EBCC Central Delhi project mission workers tour 
a hong zin anuai a heutute’n tuni zinglam kikhop ah 
sharing hun zang ding ua, huan, zingchiang 
Seppatni nitak in BYF heutute toh Pastor Qtr. ah 
Project Nehemia vai houlimna nei ding uhi. Heutu 
hongzinte - S. Vungzakhup,  Headmaster, CES 
(Behiangjang); H Thanglianding, Headmaster, 
Immanuel Academy (Teikhang); V Sialchin, 
Headmaster, CES (Thuangtam); leh M Pumsuanpau, 
Asst. Teacher, CES (Mualpheng). Thumna ah phawk 
ni
   Nipini nawn  biakkhawmna hunseh kigelte 
Toupa khut ah laankhe ni. Hiai hun a chidam a 
Amah bia leh phatte lak a tel ding a kisakhawl 
in amah ompihna ngen ni.

Naupang Leh Pa Hihna
A Pathian Pomtak Biak Piakna 

09:30 AM : Counselling Hun

   BCD DEVOTION PROGRAMME
PATHIAN’ POMTAK BIAKNA” Rome-te 12.1

Amun : BCD Hall 
Ahun  : 11: 00hrs Nipini  5na
   
Pitu   : Htp Jam Chin Lam
Bible Sima thumna : Melody Thangbiakmawi Inter
Phatkhawmna : Lapite makaih 
Thugenna   : Htp Nicky, LCE
Thilpiak Latna leh 
Toupa Thumna : Htn Chingliankim

Pawl kikhenna  om ding.
Music Club Lasinna om ding.

June khasung Ushers dingte:  Htn Lialian leh 
     Htn Muante

JUNE 2019 USHER
Mipi Biakkhawmna hunte a Usher-te :

11:00 AM :
Mohammedpur Prayer Cell leh
Safdarjung Enclave Prayer Cell

02:00 PM :
TBYF R.K. Puram Area Fellowship

WORSHIP SERVICE WITH EVANGELIST TEACHERS
   

11:00 AM : ZINGLAM BIAKNA KIKHOP
  

Biakna & Phatna : WT Makaih in
Thilpiak latna   : Upa T. Thianzakham
Vaidawnna   : Local Chairman
Thugenna/Sharing : Evan. Teacherte apan
Thumsakna  : Pastor
Peem Laklutna  : Local Secretary, TBSUC
Phatkhawmna   : WT Makaih in
Hunkhakna   : Upa H. Kam Suanthang
  

TEA FELLOWSHIP
   

02:00 PM SUNNUNG BIAKNA KIKHOP 
   

Hun Patna   : Langthianmung    
Biakna & Phatna : WT Makaih in
Thilpiak latna  : Upa L Ngulminthang
Special No.   : Tg. Langsiam
Nipi Skul   : Pastor
Special Item.   : Munirka Area Fellowship
Phatkhawmna  : WT Makaih in
Hunkhakna   : Upa Tuanmuanthang

  

TEA FELLOWSHIP

Hiai mite Thessalonika khuate sang in 
ana hoih zaw ua, huchiin, lungsim 

kipaktak in thu apom ua, a thugen  uh
 a dik leh diklouh theihna ding in 

niteng in laisiangthou a zong zel uhi.
(Nasepte : 17:11)

Editorial

Saptuam neitu Toupa'n a saptuam EBCC Delhi hon ompih tawntung in, a hoihna lam chituamtuam ah hon musak a, I lungdam petmah 
hi. Pathian hehPihna ziak in kikhawm saptuam hilel lou in, bekhawm saptuam hihna chiamkhata ihihman in leng i hampha hi. Tuabang 
ahihlai in, biakna ah “hikhinta, zouta” chih lungput nei a, hihhoih kisakna toh i masawn nawnlouh khak ding lauhuai hi. Tua in a taw hon 
tunnawn thei hi. 

A BEKHAWM SAPTUAM HIHNA AH
Mimal leh Innkuan Biakna a Kibulphuh ahihkeileh zaw!

KHA' THUNUNNA A OM GIGE POIMOH: 
Biakna i chih niteng a thaksuak ding ahi a, zoukhinta chih om 
ngeilou hi. A diktak in, i tangtawn nnasep ding ahihman in, 
tangtawn a khangsemsem ding, nuam semsem ding nasep ahi. A 
ging kilawm leh style hilou in, i Pathian leh i Toupa Khrist toh 
kinaihsemna leh Amah batna a hon khansak ding ahi. Hiai in Khrist 
kilawmna leh a gospel/tangthupha a gahsuah ngeingei ding ahi. 
Tua ahihman in, biakna a khangtou leh mainawt gige saptuam 
ihihna ding in khalam kithununna poimoh gige hi. 
  

Mimal chih Kha' thununa nuai a biakna: 
Nipini a bekhawm saptuam mimal chihte, a honpi a biakna 
khenlam ah, mimal a biakna hinkhua zang chiat i hihna uh maw? I 
dawnna “hi” ahihkei leh bel, lungkhamhuaipi hiding hi! Kha' 
thununna a om mimal in, mimal biakna (private worship) a limsak 
ding hi. A hinkhua tuh biakna hinkhua (worship lifestyle) ahiding 
hi. Toupa' aw za ding in nisim in Lai Siangthou a sim ding a, thumna 
hinkhua a nei ding hi. Tua bang in Khrist khebul a tutna tungtawn 
in Amah batna a nei deuhdeuh ding a, a hinkhua ah Kha gahte a 
hunhun in hong langkhe zel ding hi. Kha' pi a om, Pathian' tate 
nundan ahihman in. 
   

Mimal a Pathian toh kizopna/biakna nei ngeiloupi a, pawlpi a 
biakkhawmna kia sen gingtute i hihleh, “bekhawm saptuam i hi” i 
chihchih lai in, a dai mahmah biakna (shallow worship) nei kihizaw 
kha ding hi. Zing i thoh a pat i lupkik dong ah, i hinna-pumpi a 
biakna hing leh siangthou lan ding a Kha' phutna leh thununna 
(prompting & controlling) nuai a khosa gingtu i hihchiat ding uh 
ahi.  
  

Kha thununna a Innkuan Biakna: 
Nipini a bekhawm saptuamte, inn i tunkik chiang a, innsung 
maitam bawl, a bekhawm innkuan i hihiam? Gendan dang in gen 
le'ng, Kha' thununna nuai a khosa mimal in, a insung ah impact a 
nei ding hi. Biakinn a honpi a biakna sang in, mimal leh innkuan a 
biakna masa zaw lai hi. Inkuan a bekhawm, bible simkhawm  leh 
thumkhawm ding a Kha' pina leh makaihna nuai a kitahlut theilou 
innsung pa, nu leh tate I hihkhak ding lauhuai hi. Mimal leh innuan 
a Pathian' Kha pina nuai a I khosak khawm theihkei leh bel, 
saptuam pawlpi inleng Kha' deihdan in i semkha kei himhim ding 
chihna ahi.   
   

Hiai bang Mimal leh Inkuan Biakna hihhat a om a, mimal chih leh 
innkuan chih a Pathian Pomtak Biakna tunding ding tuh tukum a 
Upa Bial Wise Get-together in a tup ahi. A nuai a bang in neihtouh 
ahiding – 
    

First Phase (Group I)  | Upa Bial No. 1- 4
Convenors:  Upa T. Goukhangin leh  Upa T. Thianzakham 
June – July sung hun lem masa pen.
  

Second Phase (Group II)| Upa Bial No. 5- 8

Convenors:  Upa T. Songzalian leh Upa T. Thiankhanmuan
August- September sung hun lemtang masapen.
    

Third Phase (Group III) | Upa Bial No. 9 - 12
Convenors:  Upa H. Kamsuanthang leh Upa L. Ngulminthang
October – November Hun lemtang masapen.
    

Toupa aw… Nang mah Pomtak Biakna ka mimal uleh ka 
innkuan chih uah hong tungding (restore) in aw!

WORSHIP SERVICE WITH EVAN THANG LAM MUNG
   

Pastors Prayer Fellowship, Delhi (PPF-D) inntekna in June 22, 
2019 Kiginni nitak 6.30PM apan in EBCC Delhi biakinn ah 
TOUPA min a kithuahkhawmna leh Thutak ngaihkhiakna Evan 
Thang Lam Mung tungtawn in om hi. Hiai hun ah Delhi a unau 
pau kitheituah, fellowship/ local church tuamtuam apan mi 
hunkhop mahmah, biakinn dim kipaikhawm hi. Htp. Mung in, 
“Nang Na Kitheitel Na Hiam?” thupi pansan in Thu point 4 gen, 
a genkhiak thute'n ngaikhete hinna sukha mahmah hia theih 
ahi. Heutute lemsakpihna tawh, Evan TLM thugen audio leh 
video recording te banah limlak pawl khat Saptuam website 
www.ebccdelhi.org ah ngaihtheih di'n koihkhiak ahi [Thudang 
ah, Pentecost Day zanga Pastor Minlian leh team in Chandigarh 
a hun a vazatna uh video recording le website ah upload hita].

UPA BIAL GET-TOGETHER
  

Saptuam heutute'n year plan a hon-guan uh, Saptuam Upa 
Area-wise Get-Together tukum 2019-20 sung a neih di, a tup/ 
thupi 'Mimal leh Innkuan Pomtak Biakna Tunding leh 
Hihhatna' (Romete 12:1-2, Joshua 24: 15, Isai 38:1).
   

Resource Persons & Items: Resource person di'n Pastor leh 
Bial Upate. Pastor-te'n kisinsakna lam deuh, Bial Upate'n 
hanthawnna leh kitundingna lam banah special item diing 
ngaihtuahna lamdeuh.
Budget support: Hiai hun poimawh a phatuam zek di ngimna 
in Group khat zat theih di'n Rs. 10, 000/- tan bikhiah/ koih in 
om hi.
   

[Thu kizadan in, tuni zinglam kikhawm tawp cia'n Group 1 
huamsung a om kha Bial nei Upate, Prayer Cell Convenors & 
BYF Area Co-ordinator-te'n TOUPA' deihdan zonkhawmna 
Saptuam conference ah neih sawm uhi. Thumna in na tuam 
(cover) ni].

BDF CORNER

MUSIC DEPT. APAN KIZAKSAKNA
TBDF in year plan a kikoih, tukum sung a music video album 
bawl di kichi sepsuahna in tuni (30.06.2019) zinglam kikhop 
tawp chiang in lazilna neih kisawm hi. A lunglut kuapeuh in ngai 
poimoh a tel chiat ding in nute I kichial in I kizasak hi.

SUNDAY SKUL KAAI ZOH CHIAH AW
- Nu Meenu Ngaihlian
SJ Hospital, New Delhi

“Sunday Skul na kaai zoh chiang un, na lawmte toh na kimawl ding 
ua, na pawt ut ualeh leng Sunday Skul (SS) kai zoh chiang in na pawt 
ding uh aw,” ka nu'n hon chi sek a, SS kai gige ding in kikoih, a mark 
saang muhleh muhlouh bel thutuam hita vee… SS kaai gige di, SS 
heutute' thu man di, absent louh di chih ahimai hi!
   

K'ong let tak in, ka nu'n bangziak a SS kai gige dia hon chi sek a de aw 
chih ka ngaihtuah chiang in, hiai bang ngaihsutna hong pawt hi. Tuate 
tomkha k'on gen ding:-
   

1. Sunday Skul a Bible thu leh laa kisin saknate tuni dong in ka by-
heart lai hi. Pichin nung a Bible taang by-heart ka kichihte ka 
mangngilh a tamzaw hi. Nang le na huchi diam ah!

   

 2. Nipini a Innkuan kikhopna sang in SS a Bible thu kisin saknate - 
Pathian hihnate, Khasiangthou nasepnate leh a dangdang tampi ka 
theihbeh a tamzaw hi.

  

3. Pathian phatna laa – Pathian hihna kigen ka na zil khakte'n ka let 
dong in ka lungtang ah haksat hun in hon neem in na seem hi. 
   

Etsakna :
'Jesu'n Hon It chih ka thei' (Jesus Loves me this I know); 'Laisiangthou 
sim' (Read Your Bible); 'Jesu a lawmhoih I neihdan (What a Friend we 
have in Jesus)'; 'Yesterday, today, forever Jesus Is the same'; Jesu Nang 
ka lawm hoihpen'; leh a dangdang laate khawng neulai a theih, I hon 
sak chiang a hong hingdiak bang hi veh aw!
Hiai point thumte kia in leng SS poimohdan hon theisak mahmah hi'n 
ka mu hi.

SS heutute' mohpuakna thupi leh poimohtak  ahihdan hon langsak 
nawn! 
SS heutute ka na muhdan taangpi:
1. Missionary hoihpen ahi uh:
 A masapen in heutute, missionary nasep seem ahi uh ka chi a, Pastor 
bang hial in a dinmun uh ka koih hi!
  

Bang ziak in e?
A tung a I gensa bang in SS a Pathian' thu kisinsaknate bang in 
innkuan kikhopna ah kisinsakna om gige lou a, Bible thu-le-laa 
kizilkhete I let dong in kitheiden lai hi.
   

Naupang tampite'n Pathian' thutak a zaak Masakna peen uh Sunday 
Skul ahi chi le'ng, genkhial di'n ka kikoih kei!
   

2. Naupangte' Etton ahi uh:
Tu hun chiang in, Pate kia hilou in Nute'n leng sepna tuamtuam nei in, 
tate, Pathian' thu a lamkaih ding bang in hun kipezou nawnlou a, 
mahni buai in kibuai chiat a, hun bikhiah a tate I sinsak saang a SS a 
heutute'n a sinsakte uh thei baih zaw uh bang hi.
I neulai in, “Ka heutupa/ heutunu un hiai chi,” chi a I geen hun bang le 
tam mahmah a, a khawhei gamtatdante uh ki-enton mahmah hi.
  

SS heutute skul a I heutute bang in kikoih a, kilau in a thugen uh 
kingai zaw hi. 
  

Nidang a SS heutu chiang tawi bang leng omtham ahi. 
   

 3. I Nu-le pate'n SS heutute muang mahmah uhi: 
“Ka nau uh a thuman kei a, zep leh taai a ngaihleh le na taai un” ka 
nu'n heutute kiang ah chi zel hi. Tu chiang in bel, heutute'n nu-le-
pate'n a zaakdah ding uh lau in kuamah le taai ngamlou uh hi'n ka mu 
hi. 

Heutu in naupangte itna tak toh sinsakna a piak leh, tai a poimoh 
hun a le naupangte a taai ding mah uh hi'n ka koih hi.
   

Naupang in kuamah' thu a man keileh leng, nu-le-pa theihsak 
poimoh ka sa hi. Nu-le-pa SS heutute mohsa nuam in tate SS a le 
kaisak louh mai ding ahi chi nuam ka hi.
SS Heutute na hihleh hiai bang in na hih ngei hiam –
  

1. “SS Heutu maimai ka hi” na kichi hiam? Ahihkeileh 
Missionary nasep seem hi'n na kikoih hiam?

  

2. Na sinsak ding naupangte itna toh Pathian' maai a khitui toh  
laan gige in, khamangthang, Pathian' kiang a pii di'n na kisa khol 
zeel hiam?

  

3. Mark mu hoih lawlou lah Pathian' thu thei chiang zaw pawl 
heutu hih sang in, Mark tam a mu tampeen pawl heutu hih na ut 
zaw hia? Nu-le-pate'n hon bang chi ngaih ding ua aw chi'n na 
ngaihtuah sek hiam?

  

4. Ka naupangte'n Pathian thu diktak a let dong un thei gige uh 
henla, Pianthakna diktak nei uh hen chih na vision ahi hiam?
  

Kuamah kawktuam hiam, kuahiam' thugelh sim a teisawn hilou in, 
lungsim a ngaihdan om ka hon gen ahi. Toupa' Thupha!

MEDIA TEAM (HEUTU LEVEL) KIMUHKHAWMNA
Zan nitaklam dak 2.00 apan in, Tualsung Saptuam a kahiang 
poimawh mahmah Media Team in “The 1st Media Team Quarterly 
Review cum Prayer Meeting, April-June,2019” Biakinn conference 
hall ah nei uh. Hiai hun ah MT sunga i/c, Administrator, Technical 
Advisor, Leaders/ Asst. Leaders, Pastor tegel banah TBSUC apan 
Upa Thiankhanmuan leh T/Upa Khamchin tel in kha 3 paisa sung a 
Media Team panlakna etkikna nei nainai uhi. 
   

Hiai hun ah mi 16 lak paikhawm ua, mahni etzui khak lam ciat (VR, 
CW, IC, Videographer,  Photographer) khat-khit-khat a genna, 
kupnop neite'n kupna, Pastor thumsakna banah theizawte apan 
kamkup leh hilhcetnate pai hi. A tawpna kuikui ah MT vanzat neih 
lelte leh poimawh neih nailouhte gelhkhiakna zong nei uhi. Tulel a 
Saptuam van neih, MT zat leh etkol deuhte: a) Handy cam, 01 – 
luita; b) Tripod, 01 – sia/ zat theihlouh lel; c) Sound recorder, 02 – 
khat sia, khat zat theih; d) SD memory card (32 GB), 02 – hoih/ zat 
theih; e) Splitter (Cable), 02 – hoih/ zat theih; f) HDMI Connector, 01 
– hoih/ zat theih; g) Hard-drive (4TB), 01 – Hiai pen, tunai zek a Pa 
John Lal Gwite in MT zat di'a a thawh, zan meeting hunsung a 
Pastor Minlian in TOUPA deihna banga zat di'a a latkhiak ahi.  
   

A tunga van neihlelte banah, vanzat poimawh neneuhte kikupna 
leh gelhkhiakna le MT heutu paikhawmte'n nei uhi. Tuate, tunung 
cia'n DEW/ GAMCHIAM ah hong kitaklat sawm. TOUPA leh A gam 
adi'a pan theihna, thawh theihna kong zaseem hong kihong sin 
cihna tuk ahi. Seem thei zel, pethei zel di'n TOUPA'N eite hoih hoih 
in honvuk tawntung hi. Amen.

WEEKDAY WORSHIP SERVICE 2VEINA
A paita Nilaini, June 26 nitak dak 7.30 apan in biakinn ah Weekday 
Worship Service (WWS) 2veina manpha tak zat ahi. Hiai hun ah kal 
paita DEW issue a program hong kisuah bang in hunzek zat hi a, 
TOUPA phat a lasakna Tg Lian Thawmte leh a lawmte'n nei puak 
ziahziah in nei uh. Paikhawm theite'n tha ngah ciat in, khathak 
WWS 3veina hun di galdot ciat uhi. 

NIPINI NAWN BIAKNA HUNZEK

ZING DEVOTION
  Pitu – L/Upa. Thangson

GBC SUNDAY 
   

11:00 AM : ZINGLAM BIAKNA KIKHOP
Biakna & Phatna  : BCD Worship Team
Thilpiak latna   : Upa Chinsum
Thumsakna leh
Thugenna   : Pastor
Phatkhawmna   : WT Makaih in
Hunkhakna   : Upa Songzalian
  

02:00 PM SUNNUNG BIAKNA KIKHOP 
  

Biakna & Phatna  : WT Makaih in
Thilpiak latna   : Upa T. Thiankhamuan
Thumsakna leh 
Thugenna   : Pastor
Phatkhawmna   : WT Makaih in
Hunkhakna   : Upa T. Goukhangin

JULY KHA ETLAWKNA
THUPI : Laisiangthou, Pathian Aw, hinpihna  a Pathian pomtak 
Biak piakna: 
  

BIBLE TANGTELTE’ : 
1 Pet.2:2;  Sm.1:1-3; 119:98-105; 
2 Tm.3:16;  Eph.5:18. 
  

NI POIMOH OMKHATE:
     July 07, 2019 - GBC Sunday
 July 31, 2019 - Weekday Worship Service 
  

Saptuam vai I taklat kholh theihte thumna a phawk in, kisa khawl 
chiat ni. Hiai hunzekte ah taksa mahmah a uap a, hamphatpih chiat 
di’n I kideihsak hi.

MAY KHA LAKTOM
Saptuam in Pathian’ vualzawlna dong tou zel. A paisa May kha 
sung in naulat simtel in member 19(sawm-le-kua) in kibehlap 
hihang. Toupa min phat in om hen!
   

Nau latte:
01. Haumuanding Ngaihte S/o Kaizalian
  

Peem laklutte:
01. V. Khammuan s/o (L) V. Tualkhangin
02. Ngurthansangi W/o V. Khammuan
03. Nessa Lalrinkimi D/o V. Khammuan
04. Khamlaljem S/o V. Khammuan
05. Paulmuanching W/o (L) N. Paulianmang
06. Vungthianhoih D/o (L) N. Paulianmang
07. Rebeca Palching D/o K. Paukhanhau
08. Ruthi Vungliankim D/o K. Pumzamang
09. Vunglianching D/o Palching
10. Zamnunmawi D/o Amzasong
11. G. Paukhanlal S/o G. Thangchinlian
12. Niangmuanching D/o Upa N. Chinkhenlian
13. Vungmuanching D/o T. Kammuanthang
14. Lianlalsiam S/o Ginkhanlian
15. David Damthankhum S/o (L) Kaplian
16. Melody Chingmuanniang D/o Chinkam
17. Ningbiakmuang D/o (L) Nengzapau
18. Chingthianhuai D/o (L) T. Thongkhansuan
  

Amaute ziak a kipahthu genin, hiai kibehlapna Khrist saptuam 
pumpi lamtouhna leh khanna ahihtheihna ding in member thakte 
Toupa khut ah kemsak ni.

July 07, 2019

BYF CORNER

GOSPEL VIDEO ALBUM
Grace Bible College in a bawl, music video album : GBC PRAISE - V, 
HOW GREAT IS OUR GOD 2019 kichi kikhoptawp chiang in biakinn 
kong ah muhtheih ding hi.
  

Album leina a sum I piakkhawmte GBC project ah lut ding hi. A 
gam nna i sepkhawmtheihna hun hoihtak ahihman in thanop 
suahin saptuam mi kuapeuh in leisak siausiau ni. Album khat, Rs 
100/- only.

EBCC Missions Centre : Plot No. 16, Pocket 6, Sector 1A, Dwarka, New Delhi - 110045
Contact No. Pastor - +91-9711864037 | Email : pastor@ebccdelhi.org | Website : www.ebccdelhi.org

ONLINE/BANK TRANSACTION TOH KISAI 
NGETNA LEH KITHEIHSAKNA

Pathian mi siangthoute'n anuai a i Saptuam bank account ah 
online payment facility tuamtuam zang in biakna leh thilpiak 
thohlawm tuamtuam (Sawm-a-khat, Missionary Vakna, 
Antangpham, GBC, etc.) i pia seuhseuh ua, khateng a lut lak a 
50% sang a tamzaw bank direct transfer hi ahi. Toupa min phat 
in om hen! Sunzom zel ni. Transaction pen NEFT mode hithei leh 
duhthusam ahi. Record fel leh lemtang sem ding gelna in 
thilpiak leh transaction details hilh/submit na ding saptuam 
website a "THILPIAK" kichi kibawl hi.
   

Transfer mode leh Bank zat a tuam dungzui in remarks kigelhte 
(adiak in Quick/Mobile apan transfer te) dawkkim vek lou sek 
ahihman in thilpiak detail email nance@ebccdelhi.org in 
hiam ahihkeileh https://ebccdelhi.org/thilpiak.html hiam a 
theihsak zel ding ngaihpoimoh in nei chiat ni chih i kingen 
thakthak ahi.

Account Details: 
 

“Evangelical Baptist Convention”
A/c No. 11084241142

State Bank of India, New Delhi 
Main Branch Parliament Street, New Delhi - 110001

IFS Code SBIN0000691
Email: nance@ebccdelhi.org

“Prayer is the bridge that unites us all. So it is 
a privilege to pray with love, oneness of

 heart and fervency.” 
(William Carey)


